Վրաստանի օրենք
      Օտարերկրյա  ազդեցության թափանցիկության մասին
Հոդված 1. Օրենքի նպատակը և գործողության ոլորտը
1. Սույն օրենքն օտարերկրյա ազդեցության թափանցիկությունն ապահովելու նպատակով կարգավորում է սուբյեկտի գրանցումը որպես օտարերկրյա ուժի շահերն իրականացնող կազմակերպություն և օտարերկրյա ուժի շահերն իրականացնող   կազմակերպության գործունեության թափանցիկության հետ կապված այլ հարցեր։   
2. Սույն օրենքը չի սահմանափակում նրա հիման վրա որպես օտարերկրյա ուժի  շահերն իրականացնող կազմակերպություն գրանցված սուբյեկտի գործունեությունը։ 
Հոդված 2. Օտարերկրյա ուժի շահերն իրականացնող կազմակերպություն
1. Սույն օրենքի իմաստով օտարերկրյա ուժի շահերն իրականացնող կազմակերպություն է.
ա) այնպիսի ոչ ձեռնարկատիրական (ոչ առևտրային) իրավաբանական անձը, որը չի հիմնադրված վարչական մարմնի կողմից, որը չի հանդիսանում Վրաստանի «Սպորտի մասին» օրենքով նախատեսված Վրաստանի ազգային մարզական ֆեդերացիա կամ «Մարդու արյան և դրա բաղադրամասերի որակի և անվտանգության մասին» Վրաստանի օրենքով նախատեսված արյան հիմնարկ,  և որի կողմից օրացուցային տարվա ընթացքում ստացված ընդհանուր եկամտի ավելի քան 20%-ի աղբյուրը օտարերկրյա ուժ է,
բ) «Հեռարձակման մասին» Վրաստանի օրենքով նախատեսված այնպիսի հեռարձակողը, որի կողմից օրացուցային տարվա ընթացքում  ստացված ընդհանուր ոչ առևտրային եկամտի ավելի քան 20%-ի աղբյուրը օտարերկրյա ուժ է, 
գ) այնպիսի իրավաբանական անձը, որը միանձնյա կամ ուրիշի հետ համատեղ տիրապետում է Վրաստանում գործող զանգվածային լրատվության տպագիր միջոցի,  և որի կողմից օրացուցային տարվա ընթացքում  ստացված ընդհանուր ոչ առևտրային եկամտի   ավելի քան 20%-ի աղբյուրը օտարերկրյա ուժ է, 
դ) այնպիսի իրավաբանական անձը, որը միանձնյա կամ ուրիշի հետ համատեղ տիրապետում է զանգվածային լրատվության Վրաստանի պետական ​​լեզվով տարածող ինտերնետ միջոցի համար հատկացված ինտերնետդոմենի  և/կամ ինտերնետհոսթինգի և (կամ) օգտագործում է այն, և որի կողմից օրացուցային տարվա ընթացքում  ստացված ընդհանուր ոչ առևտրային եկամտի   ավելի քան 20%-ի աղբյուրը օտարերկրյա ուժ է։ 
2. Սույն հոդվածի իմաստով եկամուտը դրամական տեսքով գումար է կամ գույքային արժեք ունեցող այլ նյութական բարիք   (ցանկացած շարժական կամ անշարժ իր): Այն եկամտի արժեքը, որը դրամական տեսքով գումար չէ, սույն հոդվածի իմաստով հաշվարկվում է դրա շուկայական գնով:
3. Սույն հոդվածի առաջին կետի իմաստով համարվում է, որ նույն կետով նախատեսված համապատասխան սուբյեկտը եկամուտ է ստացել, եթե նրան դրամական տեսքով փոխանցվել է գումար կամ նա դարձել է գույքային արժեք ունեցող այլ տեսակի բարիքի (ցանկացած շարժական կամ անշարժ իրի)   սեփականատեր կամ օգտագործող։ 
4. Սույն հոդվածի առաջին կետի իմաստով համարվում է, որ նույն կետով նախատեսված համապատասխան սուբյեկտի կողմից ստացված եկամտի աղբյուրը օտարերկրյա ուժ  է, եթե.
ա) նշված սուբյեկտը օտարերկրյա ուժից ուղղակիորեն կամ անուղղակիորեն եկամուտ է ստացել, 
բ) նշված սուբյեկտը ուղղակիորեն կամ անուղղակիորեն եկամուտ է ստացել այն իրավաբանական անձից, որը ուղղակիորեն կամ անուղղակիորեն եկամուտ է ստացել  օտարերկրյա ուժից,
գ) նշված եկամտի աղբյուրը նույնականացված չէ:
Հոդված 3. Օտարեկրյա ուժ
Սույն օրենքի իմաստով օտարերկրյա ուժ է.
ա) օտարերկրյա պետության իշխանության համակարգի բաղկացուցիչ սուբյեկտը,
բ) ֆիզիկական անձը, որը Վրաստանի քաղաքացի չէ,
գ) իրավաբանական անձը, որը   հիմնադրված չէ Վրաստանի օրենսդրության հիման վրա,
դ) այնպիսի կազմակերպչական կազմավորումը (այդ թվում,  հիմնադրամը, ընկերակցությունը, կորպորացիան, միությունը, այլ տեսակի կազմակերպություն) կամ անձանց միավորման այլ տեսակ, որը հիմնադրված է օտարերկրյա պետության իրավունքի և/կամ միջազգային իրավունքի հիման վրա։
Հոդված 4. Սուբյեկտի գրանցումը որպես օտարերկրյա ուժի շահերն իրականացնող կազմակերպություն
1. Սուբյեկտը, որը բավարարում է սույն օրենքի 2-րդ հոդվածով օտարերկրյա ուժի շահերն իրականացնող կազմակերպության համար սահմանված չափանիշները,  պարտավոր է իր կողմից այս չափանիշները բավարարելու տարվան   հաջորդող օրացուցային տարվա հունվարին Վրաստանի արդարադատության նախարարության կառավարման ոլորտում գործող հանրային իրավունքի իրավաբանական անձին՝ Հանրային ռեեստրի ազգային գործակալությանը (այսուհետ՝ Գործակալություն), հանրային իրավունքի իրավաբանական անձի՝ Արդարադատության տան միջոցով  նյութական ձևով ներկայացնել  գրավոր դիմում   որպես օտարերկրյա ուժի շահերն իրականացնող կազմակերպություն գրանցվելու վերաբերյալ։ Տվյալ դեպքում Գործակալությունը պարտավոր է 2 աշխատանքային օրվա ընթացքում ապահովել տվյալ սուբյեկտի այնպիսի հասանելիություն 	 համապատասխան կայքին,  որպեսզի նա կարողանա   էլեկտրոնային եղանակով, Վրաստանի արդարադատության նախարարի կողմից սահմանված ձևի պահպանմամբ լրացնել որպես օտարերկրյա ուժի շահերն իրականացնող կազմակերպություն գրանցման մասին հայտ (այսուհետ՝ հայտ) և այն ներկայացնել Գործակալություն։ 
2. Սուբյեկտը պարտավոր է սույն հոդվածի առաջին կետով նախատեսված համապատասխան կայք մուտքը հասանելի դառնալուց հետո, 10 աշխատանքային օրվա ընթացքում էլեկտրոնային եղանակով, Վրաստանի արդարադատության նախարարի կողմից սահմանված ձևի պահպանմամբ  լրացնել և Գործակալություն ներկայացնել հայտը։ 
3. Հայտի հեղինակը պարտավոր է հայտի մեջ,  որը միևնույն ժամանակ նրա ֆինանսական հայտարարագիրն է, արտացոլել հետևյալ տեղեկությունները (առկայության դեպքում)․ 
ա) հայտի հեղինակի նույնականացման տվյալները,
բ) հայտի հեղինակի կացավայրի հասցեն, 
գ) հայտի հեղինակի կայքի հասցեն,    
դ) տեղեկություններ հայտի հեղինակի կողմից նախորդ օրացուցային տարվա ընթացքում ստացված ցանկացած դրամական տեսքով գումարի և գույքային արժեք ունեցող այլ տեսակի նյութական բարիքի աղբյուրի, չափի և նպատակի մասին,
ե) տեղեկություններ նախորդ օրացուցային տարվա ընթացքում հայտի հեղինակի կողմից ծախսված դրամական տեսքով ցանկացած գումարի չափի և նպատակի մասին,
զ) հայտը լրացնելու ամիսը, ամսաթիվը, տարեթիվը։
4. Վրաստանի արդարադատության նախարարության կողմից լիազորված անձը պարտավոր է հայտը Գործակալություն ներկայացնելուց հետո 30 աշխատանքային օրվա ընթացքում հետազոտել և ուսումնասիրել տվյալ հայտը։ Այդ նպատակով այս անձն իրավունք ունի օրենքով սահմանված կարգով  հայթայթել անհրաժեշտ տեղեկություններ, այդ թվում՝ «Անձնական տվյալների պաշտպանության մասին» Վրաստանի օրենքի 3-րդ հոդվածի «բ» ենթակետով նախատեսված տվյալները, այլ անձնական տվյալ   և գաղտնիք (բացառությամբ Վրաստանի օրենսդրությամբ նախատեսված պետական ​​գաղտնիքի)   պարունակող տեղեկություններ։ Բոլոր այն անձինք, մարմինները, կազմակերպությունները, հիմնարկները, որոնցից   Վրաստանի արդարադատության նախարարության կողմից լիազորված անձը կպահանջի ներկայացնել այս տեղեկությունները,    պարտավոր են անհապաղ նրան ներկայացնել իրենց ձեռքի տակ եղած նշված տեղեկությունները։ Եթե ​​հայտի հեղինակը բավարարում է օտարերկրյա ուժի շահերն իրականացնող կազմակերպության համար սույն օրենքի 2-րդ հոդվածով սահմանված չափանիշները, և հայտը ճիշտ և լիարժեք լրացված է,   Գործակալությունը պարտավոր է հայտն իրեն ներկայացնելուց հետո, 30 աշխատանքային օրվա ընթացքում հայտի հեղինակին գրանցել որպես   օտարերկրյա ուժի շահերն իրականացնող կազմակերպություն և նրան հաշվառել օտարերկրյա ուժի շահերն իրականացնող կազմակերպության  ռեեստրում: Եթե հայտը ոչ ճիշտ և (կամ)    ոչ լիարժեք է լրացված,   Գործակալությունը սխալը վերացնելու համար հայտի հեղինակի  տալիս է 10 աշխատանքային օր ժամկետ: Հայտի հեղինակը պարտավոր է վերացնել թերությունը նշված ժամկետում։ Եթե ​​հայտի հեղինակը բավարարում է սույն օրենքի 2-րդ հոդվածով օտարերկրյա ուժի  շահերն իրականացնող կազմակերպության համար սահմանված չափանիշները, ապա Գործակալությունը պարտավոր է նշված ժամկետը լրանալուց հետո 5 աշխատանքային օրվա ընթացքում հայտի հեղինակին գրանցել որպես օտարերկրյա ուժի շահերն իրականացնող կազմակերպություն  և   նրան հաշվառել օտարերկրյա ուժի շահերն իրականացնող կազմակերպությունների ռեեստրում։
5. Սուբյեկտին որպես օտարերկրյա ուժի շահերն իրականացնող կազմակերպություն գրանցելու և օտարերկրյա ուժի շահերն իրականացնող կազմակերպությունների ռեեստրում հաշվառելու համար տուրք չի վճարվում։  
6. Սուբյեկտին  որպես օտարերկրյա ուժի  շահերն իրականացնող կազմակերպություն գրանցելու և օտարերկրյա ուժի շահերն իրականացնող կազմակերպությունների ռեեստրի վարման կանոնները, ինչպես նաև հայտի ձևը սահմանում է Վրաստանի արդարադատության նախարարը։ 
Հոդված 5. Հայտի, այլ համապատասխան փաստաթղթերի և օտարերկրյա ուժի շահերն իրականացնող կազմակերպությունների ռեեստրի հրապարակայնության ապահովումը
1. Հայտը և սույն օրենքի 4-րդ հոդվածի առաջին կետով նախատեսված դիմումը հրապարակային են: Գործակալությունը պարտավոր է սուբյեկտին որպես օտարերկրյա ուժի շահերն իրականացնող կազմակերպություն գրանցելուն պես ապահովել տվյալ սուբյեկտի կողմից Գործակալությանը ներկայացված հայտի, սույն   օրենքի 4-րդ հոդվածի առաջին կետով նախատեսված դիմումի,   առկայության դեպքում՝ նաև տվյալ սուբյեկտի կանոնադրության, այլ   հիմնադիր  փաստաթղթերի և Հանրային ռեեստրից սույն սուբյեկտի մասին վերջին քաղվածքի տեղադրում համապատասխան կայքում   և հանրային հասանելիություն:
2. Օտարերկրյա ուժի շահերն իրականացնող կազմակերպությունների ռեեստրում մուտքագրված տեղեկությունները հրապարակային են։ Գործակալությունը պարտավոր է ապահովել համապատասխան կայքում դրա տեղադրում և հանրային հասանելիություն։  
Հոդված 6. Ամենամյա ֆինանսական հայտարարագիր
1. Որպես օտարերկրյա ուժի շահերն իրականացնող կազմակերպություն գրանցված սուբյեկտը պարտավոր է որպես օտարերկրյա ուժի շահերն իրականացնող կազմակերպություն գրանցվելու տարվա յուրաքանչյուր հաջորդ տարվա հունվարին էլեկտրոնային եղանակով, Վրաստանի արդարադատության նախարարի կողմից սահմանված ձևի պահպանմամբ լրացնել և  Գործակալություն ներկայացնել ֆինանսական հայտարարագիր։ Սույն սուբյեկտը նշված ֆինանսական հայտարարագրում պետք է ճիշտ և ամբողջությամբ արտացոլի սույն օրենքի 4-րդ հոդվածի 3-րդ կետով նախատեսված տեղեկությունները (առկայության դեպքում)՝ դրանք Գործակալությանը ներկայացնելու տարվան նախորդող տարվա դրությամբ: Վրաստանի արդարադատության նախարարության կողմից լիազորված անձը պարտավոր է նշված ֆինանսական հայտարարագիրը հետազոտել և ուսումնասիրել Գործակալությանը ներկայացնելուց հետո, 30 աշխատանքային օրվա ընթացքում։   Այդ նպատակով տվյալ անձն   իրավունք ունի օրենքով սահմանված կարգով  հայթայթել անհրաժեշտ տեղեկություններ, այդ թվում՝ «Անձնական տվյալների պաշտպանության մասին» Վրաստանի օրենքի 3-րդ հոդվածի «բ» ենթակետով նախատեսված տվյալները, այլ անձնական տվյալներ,  և գաղտնիք (բացառությամբ Վրաստանի օրենսդրությամբ նախատեսված պետական ​​գաղտնիքի)   պարունակող տեղեկություններ։ Բոլոր այն անձինք, մարմինները, կազմակերպությունները, հիմնարկները, որոնցից   Վրաստանի արդարադատության նախարարության կողմից լիազորված անձը կպահանջի ներկայացնել այս տեղեկությունները,    պարտավոր են անհապաղ նրան ներկայացնել իրենց ձեռքի տակ եղած նշված տեղեկությունները։    Նշված ֆինանսական հայտարարագիրը սխալ և (կամ)  թերի լրացնելու դեպքում գործակալությունը սխալը վերացնելու համար այն ներկայացնող անձին տալիս է 10 աշխատանքային օր ժամկետ։ Նշված անձը պարտավոր է վերացնել թերությունը նշված ժամկետում։  
2. Սույն հոդվածի առաջին կետով նախատեսված ֆինանսական հայտարարագիրը և դրանում արտացոլված տեղեկությունները հրապարակային են: Գործակալությունը պարտավոր է անհապաղ ապահովել նշված ֆինանսական հայտարարագրի տեղադրում համապատասխան կայքում և   հանրային հասանելիություն։
3. Սույն հոդվածով նախատեսված ֆինանսական հայտարարագրի ներկայացման կարգը, ինչպես նաև նշված ֆինանսական հայտարարագրի ձևը սահմանում է Վրաստանի արդարադատության նախարարը:
Հոդված 7. Որպես օտարերկրյա ուժի շահերն իրականացնող կազմակերպություն գրանցված անձի գրանցման չեղարկումը
1. Որպես օտարերկրյա ուժի շահերն իրականացնող կազմակերպություն գրանցված սուբյեկտը,  որը նախորդ օրացուցային տարվա տվյալներով (հանգամանքներով) այլևս չի բավարարում սույն օրենքի 2-րդ հոդվածով սահմանված օտարերկրյա ուժի շահերն իրականացնող կազմակերպության համար սահմանված չափանիշները,   իրավունք ունի սույն օրենքի 6-րդ հոդվածով նախատեսված ֆինանսական հայտարարագիրը Գործակալություն ներկայացնելու պահին հիմնավորված գրավոր դիմումով, նյութական ձևով դիմել Վրաստանի արդարադատության նախարարություն և պահանջել չեղարկել իր գրանցումը որպես օտարերկրյա ուժի շահերն իրականացնող կազմակերպություն։ Տվյալ դեպքում Վրաստանի արդարադատության նախարարության կողմից լիազորված անձը 30 աշխատանքային օրվա ընթացքում նշված հարցի պատշաճ հետազոտման և ուսումնասիրության հիման վրա համապատասխան որոշում է կայացնում։ Այդ նպատակով Վրաստանի արդարադատության նախարարության կողմից լիազորված անձը իրավունք ունի օրենքով սահմանված կարգով հայթայթել անհրաժեշտ տեղեկություններ, այդ թվում՝ «Անձնական տվյալների պաշտպանության մասին» Վրաստանի օրենքի 3-րդ հոդվածի «բ» ենթակետով նախատեսված տվյալները,  այլ անձնական տվյալներ և գաղտնիք (բացառությամբ Վրաստանի օրենսդրությամբ նախատեսված պետական  գաղտնիքի) պարունակող տեղեկություններ։ Բոլոր այն անձինք, մարմինները, կազմակերպությունները, հիմնարկները, որոնցից   Վրաստանի արդարադատության նախարարության կողմից լիազորված անձը կպահանջի ներկայացնել այս տեղեկությունները,    պարտավոր են անհապաղ նրան ներկայացնել իրենց ձեռքի տակ եղած նշված տեղեկությունները։   
2. Սուբյեկտի՝  որպես օտարերկրյա ուժի շահերն իրականացնող կազմակերպության գրանցումը չեղարկելու մասին որոշում կայացնելու  դեպքում Գործակալությունը պարտավոր է այդ սուբյեկտին անհապաղ հանել  օտարերկրյա ուժի շահերն իրականացնող կազմակերպությունների ռեեստրից և սույն օրենքով սահմանված կարգով համապատասխան կայքից ջնջել նշված սուբյեկտի հետ կապված նախկինում հանրայնացված տեղեկությունները և փաստաթղթերը։
3. Սույն հոդվածի 2-րդ կետով նախատեսված որոշումը հրապարակային է և հրապարակվում է համապատասխան կայքում:
4. Որպես օտարերկրյա ուժի շահերն իրականացնող կազմակերպություն գրանցված սուբյեկտի գրանցումը չեղարկելու կարգը սահմանում է Վրաստանի արդարադատության նախարարը։
Հոդված 8. Մոնիթորինգ
1. Օտարերկրյա ուժի շահերն իրականացնող կազմակերպության բացահայտման կամ սույն օրենքի որևէ պահանջի   կատարումը ստուգելու նպատակով Վրաստանի արդարադատության նախարարության կողմից լիազորված անձն իրավունք ունի ցանկացած ժամանակ իրականացնել մոնիթորինգ՝ հարցի պատշաճ հետազոտում և ուսումնասիրում։  
2. Մոնիթորինգ սկսելու հիմք է հանդիսանում.
ա) Վրաստանի արդարադատության նախարարության կողմից լիազորված անձի որոշումը,
բ) Վրաստանի արդարադատության նախարարություն ներկայացված գրավոր դիմումը, որը պարունակում է օտարերկրյա ուժի շահերն իրականացնող կոնկրետ կազմակերպության հետ կապված համապատասխան տեղեկություններ։ 
3. Մոնիթորինգ իրականացնելու համար Վրաստանի արդարադատության նախարարության կողմից լիազորված անձն իրավունք ունի օրենքին համապատասխան հայթայթել   անհրաժեշտ տեղեկություններ, այդ թվում՝   «Անձնական տվյալների պաշտպանության մասին» Վրաստանի օրենքի 3-րդ հոդվածի «բ» ենթակետով նախատեսված տվյալ, այլ անձնական տվյալ,  և գաղտնիք (բացառությամբ Վրաստանի օրենսդրությամբ նախատեսված պետական գաղտնիքի) պարունակող տեղեկություններ:   Բոլոր այն անձինք, մարմինները, կազմակերպությունները, հիմնարկները, որոնցից   Վրաստանի արդարադատության նախարարության կողմից լիազորված անձը կպահանջի ներկայացնել այս տեղեկությունները,    պարտավոր են անհապաղ նրան ներկայացնել իրենց ձեռքի տակ եղած նշված տեղեկությունները։  
4. Միևնույն սուբյեկտի նկատմամբ մոնիթորինգ կարող է իրականացվել  միայն 6 ամիսը մեկ անգամ։
5. Եթե մոնիթորինգի արդյունքում պարզվել է, որ սուբյեկտը բավարարում է սույն օրենքի 2-րդ հոդվածով օտարերկրյա ուժի շահերն իրականացնող կազմակերպության համար սահմանված չափանիշները, սակայն նա խուսափել է գրանցվել որպես օտարերկրյա ուժի շահերն իրականացնող կազմակերպություն, Գործակալությունը նշված սուբյեկտին գրանցում է որպես օտարերկրյա ուժի շահերն իրականացնող կազմակերպություն՝ Վրաստանի արդարադատության նախարարության կողմից լիազորված անձի դիմումի հիման վրա։  Որպես օտարերկրյա ուժի շահերն իրականացնող կազմակերպություն գրանցելն այս անձին չի ազատում սույն օրենքի 9-րդ հոդվածի առաջին պարբերությամբ նախատեսված պատասխանատվությունից։ Այս դեպքում նշված սուբյեկտը պարտավոր է սույն օրենքի պահանջներին համապատասխան 10 աշխատանքային օրվա ընթացքում լրացնել հայտը և ներկայացնել Գործակալություն:
6. Մոնիտորինգի կարգը սահմանում է Վրաստանի արդարադատության նախարարը։
Հոդված 9. Պատասխանատվության և իրավական վարույթի հարցեր
1. Որպես օտարերկրյա ուժի շահերն իրականացնող կազմակերպություն գրանցվելուց խուսափելը կամ նույն օրենքի 6-րդ հոդվածով  նախատեսված ֆինանսական հայտարարագիրը նույն հոդվածով սահմանված ժամկետում չներկայացնելը․  
կհանգեցնի տուգանման՝ 25 000 լարիի չափով:
2. Սույն օրենքի 4-րդ հոդվածի 2-րդ կետի պահանջը չկատարելը, սույն օրենքի 4-րդ հոդվածի 4-րդ կետով կամ 6-րդ հոդվածի 1-ին կետով նախատեսված թերությունը վերացնելու պարտավորությունը չկատարելը կամ սույն օրենքի 8-րդ հոդվածի 5-րդ կետով  սահմանված հայտը լրացնելու և ներկայացնելու պարտավորությունը չկատարելը․  
կհանգեցնի տուգանման՝ 10 000 լարիի չափով:
3. Սույն հոդվածի 2-րդ կետով նախատեսված արարքը շարունակելը նույն արարքի համար վերջին վարչական տույժ նշանակելուց հետո 1 ամսվա ընթացքում.
կհանգեցնի տուգանման՝ 20 000 լարիի չափով:
4. Վրաստանի արդարադատության նախարարության կողմից լիազորված անձին սույն օրենքին համապատասխան նրա կողմից պահանջված տեղեկությունը չներկայացնելը.
կհանգեցնի տուգանման՝ 5 000 լարիի չափով:
5. Սույն հոդվածով նախատեսված վարչական իրավախախտման գործը  քննում, վարչական իրավախախտման վերաբերյալ արձանագրություն է կազմում և իրավախախտի նկատմամբ համապատասխան վարչական տույժ է նշանակում  Վրաստանի արդարադատության նախարարության կողմից լիազորված անձը։ Նշված վարչական իրավախախտումը կատարելու դեպքում իրավական վարույթն իրականացվում է Վրաստանի վարչական իրավախախտումների վերաբերյալ օրենսգրքի և այլ համապատասխան օրենսդրական ակտերի համաձայն։ 
6. Համապատասխան սուբյեկտին սույն հոդվածով նախատեսված պատասխանատվության ենթարկելը նրան չի ​​ազատում սույն օրենքի պահանջների կատարումից:
7. Սույն հոդվածով նախատեսված պատասխանատվությունը համապատասխան վարչական իրավախախտում կատարողին կարող է նշանակվել  միայն նշված վարչական իրավախախտումը կատարելուց հետո  6 տարվա ընթացքում:
8. Սույն օրենքի հիման վրա և (կամ) սույն օրենքով նախատեսված ենթաօրենսդրական նորմատիվ ակտի հիման վրա հրապարակած իրավական ակտի բողոքարկումը չի դադարեցնում դրա գործունեությունը:
Հոդված 10. Անցումային դրույթներ
1. Սույն կետն ուժի մեջ մտնելուց հետո 60 օրվա ընթացքում՝
ա) Համապատասխան մարմինները/պաշտոնատար անձինք ընդունեն/ հրապարակեն   սույն օրենքի կատարման համար անհրաժեշտ ենթաօրենսդրական ակտեր և ապահովեն համապատասխան ենթաօրենսդրական ակտերի համապատասխանությունը սույն օրենքին․ 
բ) Վրաստանի արդարադատության նախարարությունը և Գործակալությունն իրականացնեն սույն օրենքի կատարման համար անհրաժեշտ նախնական նյութատեխնիկական և այլ միջոցառումներ․
2. Սույն օրենքի 2-րդ հոդվածի առաջին կետով նախատեսված սուբյեկտը, որն ըստ 2023 թվականի տվյալների (հանգամանքների) բավարարում է նույն հոդվածով օտարերկրյա ուժի շահերն իրականացնող կազմակերպության համար սահմանված չափանիշները,  պարտավոր է սույն կետն ուժի մեջ մտնելուց հետո 1 ամսվա ընթացքում Գործակալության հանրային իրավունքի իրավաբանական անձի՝ Արդարադատության տան միջոցով  նյութական ձևով ներկայացնել գրավոր դիմում՝ որպես օտարերկրյա ուժի շահերն իրականացնող կազմակերպություն գրանցվելու վերաբերյալ։ Դրանից հետո իրականացվում են սույն օրենքի 4-րդ հոդվածով սահմանված ընթացակարգերը։
Հոդված 11. Օրենքն ուժի մեջ մտնելը  
1. Սույն օրենքը, բացառությամբ սույն օրենքի 1-ին–9-րդ հոդվածների և 10-րդ հոդվածի 2-րդ կետի, ուժի մեջ  մտնի հրապարակման պես։
2. Սույն օրենքի 1-ին–9-րդ հոդվածները և 10-րդ հոդվածի 2-րդ կետն ուժի մեջ  մտնեն հրապարակմանը հաջորդող 60-րդ օրը:

Վրաստանի խորհրդարանի  նախագահ  Շալվա Պապուաշվիլի
 
Թբիլիսի,

